
1. Osnov za donošenje, izvor finansiranja i nosioci realizacije Programa
U skladu sa Zakonom o posredovanju u zapošljavanju i socijalnoj sigurnosti nezaposlenih osoba („Službene novine Federacije BiH“, br. 41/01, 22/05 i 9/08), Strategijom zapošljavanja u Bosni i Hercegovini 2010-2014. godina, te ciljevima iz Programa rada Federalnog zavoda za zapošljavanje za 2014. godinu, sačinjen je Program sufinansiranja zapošljavanja i sufinansiranja sticanja prvog radnog iskustva (u daljem tekstu: Program).

Za realizaciju Programa predviđena su sredstva u iznosu od 18.086.160,00 KM, od čega Federalni zavod za zapošljavanje (u daljem tekstu: Zavod) izdvaja 8.446.160,00 KM, a Vlada Federacije Bosne i Hercegovine 9.640.000,00 KM. Zavod realizuje Program u saradnji sa kantonalnim službama za zapošljavanje (u daljem tekstu: Služba/službe). 

(Izrazi u ovom dokumentu koji su napisani samo u jednom gramatičkom rodu odnose se podjednako na muški i ženski rod.)  
2. Cilj 
Program se realizuje s ciljem zapošljavanja osoba sa evidencije nezaposlenih u Federaciji BiH bez obzira na dob, stručnu spremu i radno iskustvo, sa posebnom socijalnom i rodnom osjetljivošću, a radi jačanja njihove konkuretnosti na tržištu rada, sprečavanja dugotrajne nezaposlenosti, očuvanja i unapređenja radnih sposobnosti, te stvaranja uvjeta za jačanje konkurentnosti mladih osoba bez radnog iskustva kroz osposobljavanje za rad u struci i sticanje prvog radnog iskustva.
3. Korisnici 

3.1.  Poslodavci

Korisnici Programa su poslodavci registrovani u Federaciji BiH koji redovno izmiruju obaveze po osnovu poreza i doprinosa, te oni koji imaju potpisan sporazum sa Poreznom upravom Federacije BiH o izmirenju duga po osnovu doprinosa, kao i oni na koje se odnosi Zakon o finansijskoj konsolidaciji. 

Poslodavcu se može odobriti sufinansiranje osoba sa evidencije nezaposlenih čiji broj ne prelazi broj ukupno zaposlenih osoba kod navedenog poslodavca u momentu apliciranja na Javni poziv, s tim da se ne može sufinansirati zapošljavanje osoba otpuštenih u posljednja tri mjeseca od dana apliciranja.  
U Programu ne mogu učestvovati :
· poslodavci koji su koristili kreditna ili bespovratna sredstva iz poticajnih mjera Zavoda ili službi a nisu ispoštovali obaveze u skladu sa zaključenim ugovorima, odnosno nisu zaposlili predviđen broj radnika i ne vraćaju redovno dobivena sredstva,
· poslodavci koji ne izmiruju redovno obaveze po osnovu poreza i doprinosa,

· poslodavci koji su bili evidentirani zbog rada na crno u 2013. godini.
3.2.  Nezaposlene osobe

Korisnici Programa su teško zapošljive kategorije nezaposlenih osoba.   

4. Poticajne mjere i ciljne grupe
Programom su predviđene dvije grupe poticajnih mjera:

4.1. Sufinansiranje sticanja prvog radnog iskustva 
4.1.1. „Jačanje konkurentnosti na tržištu rada – Prvo radno iskustvo 2014“ 
Sticanje prvog radnog iskustva za mlade nezaposlene osobe dobi do 30 godina, te izuzetno osobe dobi do 35 godina – ukoliko su prijavljene na evidenciju nezaposlenih duže od 12 mjeseci, uz zasnivanje radnog odnosa na period od šest mjeseci (osobe sa srednjom stručnom spremom, III i IV stepena) i 12 mjeseci (osobe za višom – VI stepen i visokom stručnom spremom – VII stepen). Cilj ove mjere je da se što većem broju mladih osoba omogući osposobljavanje za rad u struci i sticanje prvog radnog iskustva u zvanju za koje su se školovale, te na taj način poboljša njihova konkurentnost i integracija na tržištu rada.

4.2. Sufinansiranje zapošljavanja 

4.2.1. „Sufinansiranje zapošljavanja – Prilika za sve“ 
Zapošljavanje nezaposlenih osoba, bez obzira na radno iskustvo, dob i stepen obrazovanja, uz zasnivanje radnog odnosa na period od šest mjeseci. Cilj je da se što većem broju nezaposlenih osoba olakša integracija na tržištu rada i spriječi prelazak u dugotrajnu nezaposlenost.
4.2.2. „Sufinansiranje sezonskog zapošljavanja“

Zapošljavanje 1.000 nezaposlenih osoba, prvenstveno bez kvalifikacije, koje su najbrojnije na evidenciji nezaposlenih (NK i NSS), bez obzira na radno iskustvo i dob, uz zasnivanje radnog odnosa na period do tri mjeseca. Cilj je da se olakša njihova integracija na tržištu rada radi očuvanja i unapređenja radnih sposobnosti.
4.2.3. „Sufinansiranje zapošljavanja teško zapošljivih osoba – Vaučer za posao“
Zapošljavanje 600 nezaposlenih osoba dobi preko 40 godina, bez obzira na radno iskustvo i stepen obrazovanja, prijavljenih na evidenciju najmanje 24 mjeseca, uz zasnivanje radnog odnosa na period od šest mjeseci. Cilj je da se uz pomoć „vaučera“, koji preuzima u Službi/birou za zapošljavanje, nezaposlena osoba motivira da samostalno traži zaposlenje kod poslodavaca radi integracije na tržištu rada i prekida dugotrajne nezaposlenosti. 
5. Način sufinansiranja 
Programom je predviđeno sufinansiranje troškova obaveznih doprinosa, prevoza i ishrane, u zavisnosti od vrste mjere.  
5.1. Sufinansiranje za mjere: „Jačanje konkurentnosti na tržištu rada – Prvo radno iskustvo“ i  „Sufinansiranje zapošljavanja – Prilika za sve“ (4.1.1. i 4.2.1.)
Zavod poslodavcu mjesečno refundira uplaćene obračunate obavezne doprinose za sufinansiranu osobu (troškove doprinosa iz i na plaću sa uračunatim porezom na dohodak), s tim da je maksimalni osnovni iznos refundacije 499,00 KM, odnosno iznos doprinosa na prosječnu neto plaću u Federaciji BiH za 2012. godinu, prema objavljenom podatku Federalnog zavoda za statistiku.

Za zaposlenike kojima se isplaćuje najniža plaća (u rudnicima uglja, tekstilnoj, kožnoj i  industriji obuće te niskoakumulacijskim djelatnostima tradicionalnih esnafskih zanata) iznos sufinansiranja se utvrđuje u visini obaveznih doprinosa na najnižu neto plaću kao u drugim djelatnostima. Razliku između sufunansiranog iznosa i iznosa obaveznih doprinosa u navedenim djelatnostima poslodavac će koristiti za sufinansiranje neto plaće. 

Osim sufinansiranja doprinosa, Zavod sufinansira i naknadu troškova zaposlenika (prevoz, ishrana) u iznosu od 50,00 KM po sufinansiranoj osobi.

Osnovni iznos sufinansiranja se, bez kumulativnog zbrajanja, može povećati za 10%, i to za sljedeće kategorije: 

· osobe sa univerzitetskim priznanjima i nagradama (uvjerenje univerziteta), 

· dugoročno nezaposlene osobe, koje su na evidenciji nezaposlenih prijavljene duže od 12 mjeseci (uvjerenje biroa za zapošljavanje),
· osobe sa invaliditetom, kao i radno sposobne osobe sa lakom i umjerenom retardacijom (uvjerenje instituta za medicinsko vještačenje),
· članovi šehidskih porodica ili porodica poginulih branitelja (uvjerenje BIZ-a),
· djeca nezaposlenih demobilisanih branitelja (uvjerenje BIZ-a),
· djeca i supružnici osoba s invaliditetom od 60% i više (uvjerenje općine),
· članovi domaćinstva u kojem ni jedan član nije zaposlen (uvjerenje općine i uvjerenje biroa za zapošljavanje),
· žene,
· Romi (ovjerena izjava o pripadnosti romskoj nacionalnoj manjini),
· samohrani roditelji, staratelji i hranitelji i njihova djeca (uvjerenje centra za socijalni rad),
· roditelji djeteta sa posebnim potrebama (uvjerenje centra za socijalni rad),
· žrtve nasilja: civilne žrtve rata, žrtve nasilja u porodici i dr. (uvjerenje centra za socijalni rad, MUP-a, suda, te sigurne kuće),
· liječeni ovisnici (uvjerenje specijalizovane medicinske ustanove, uvjerenje komune),
· bivši štićenici doma za nezbrinutu djecu (uvjerenje doma za nezbrinutu djecu, uvjerenje centra za socijalni rad).  

Navedeni iznos poslodavac će koristi za sufinansiranje neto plaće.

5.2. Sufinansiranje za pilot mjeru „Sufinansiranje sezonskog zapošljavanja“ (4.2.2.)

Zavod poslodavcu mjesečno refundira uplaćene obračunate obavezne doprinose za sufinansiranu osobu (troškove doprinosa iz i na najnižu plaću u Federaciji BiH sa uračunatim porezom na dohodak) i troškove prevoza u ukupnom iznosu od po                270,00 KM u trajanju do tri mjeseca. 
5.3. Sufinansiranje za pilot mjeru „Sufinansiranje zapošljavanja teško zapošljivih osoba – Vaučer za posao“  (4.2.3.)
Zavod poslodavcu mjesečno refundira uplaćene obračunate obavezne doprinose za sufinansiranu osobu (troškove doprinosa iz i na najnižu plaću u Federaciji BiH sa uračunatim porezom na dohodak) i troškove ishrane i prevoza, a sve u iznosu od po 490,00 KM u trajanju od šest mjeseci, tj. 2.940,00 KM po jednom vaučeru. 
6. Raspodjela predviđenih sredstava za realizaciju Programa
Za realizaciju Programa predviđena je sljedeća raspodjela sredstava:
Tabela 1: Raspodjela sredstava po kantonima za mjere 4.1.1. i 4.2.1.
	KANTON
	Nezaposlene  osobe (31.12.2013.)
	70% od
15.510.000 KM
prema broju
nezaposlenih
	30% od
15.510.000 KM
linearno
	UKUPNO

	1. Unsko-sanski 
	46.203
	1.279.847,00
	465.300,00
	1.745.147,00

	2. Posavski
	5.586
	154.735,00
	465.300,00
	620.035,00

	3. Tuzlanski
	98.956
	2.741.133,00
	465.300,00
	3.206.433,00

	4. Zeničko-dobojski
	70.778
	1.960.588,00
	465.300,00
	2.425.888,00

	5. Bosansko-podrinjski
	3.693
	102.298,00
	465.300,00
	567.598,00

	6. Srednjobosanski
	41.711
	1.155.417,00
	465.300,00
	1.620.717,00

	7. Hercegovačko-neretvanski
	32.550
	901.652,00
	465.300,00
	1.366.952,00

	8. Zapadnohercegovački
	10.480
	290.302,00
	465.300,00
	755.602,00

	9. Kanton Sarajevo
	72.493
	2.008.094,00
	465.300,00
	2.473.394,00

	10. Kanton 10 (Livanjski)
	9.492
	262.933,00
	465.300,00
	728.233,00

	UKUPNO
	391.942
	10.857.000,00
	4.653.000,00
	15.510.000,00


Tabela 2: Raspodjela sredstava po kantonima za mjeru 4.2.2.
	KANTON
	Broj osoba
	Sredstva u KM

	1. Unsko-sanski 
	100
	81.000,00

	2. Posavski
	100
	81.000,00

	3. Tuzlanski
	100
	81.000,00

	4. Zeničko-dobojski
	100
	81.000,00

	5. Bosansko-podrinjski
	100
	81.000,00

	6. Srednjobosanski
	100
	81.000,00

	7. Hercegovačko-neretvanski
	100
	81.000,00

	8. Zapadnohercegovački
	100
	81.000,00

	9. Kanton Sarajevo
	100
	81.000,00

	10. Kanton 10 (Livanjski)
	100
	81.000,00

	UKUPNO
	1.000
	810.000,00


Tabela 2: Raspodjela sredstava po kantonima za mjeru 4.2.3.

	KANTON
	Broj osoba
	Sredstva u KM

	1. Unsko-sanski 
	60
	176.616,00

	2. Posavski
	60
	176.616,00

	3. Tuzlanski
	60
	176.616,00

	4. Zeničko-dobojski
	60
	176.616,00

	5. Bosansko-podrinjski
	60
	176.616,00

	6. Srednjobosanski
	60
	176.616,00

	7. Hercegovačko-neretvanski
	60
	176.616,00

	8. Zapadnohercegovački
	60
	176.616,00

	9. Kanton Sarajevo
	60
	176.616,00

	10. Kanton 10 (Livanjski)
	60
	176.616,00

	UKUPNO
	600
	1.766.160,00


7. Priprema za realizaciju Programa

U okviru pripremne faze Programa, Zavod:

· informiše javnost o Programu osam (8) dana prije objave Javnog poziva,
· izrađuje softversku aplikaciju za prijavu na Javni poziv,
· izrađuje softversku aplikaciju (bazu) za unos podataka,
· obezbjeđuje softversku aplikaciju – kalkulator za samostalni izračun iznosa poticajnih sredstava,
· potpisuje sa službama Sporazum o međusobnoj saradnji o realizaciji Programa.
8. Javni poziv

Zavod objavljuje Javni poziv za učešće u Programu putem sredstava javnog informisanja i internet stranice: www.fzzz.ba. Javni poziv ostaje otvoren do utroška sredstava, tj. do potpisivanja ugovora u vrijednosti raspoloživih sredstava utvrđenih po kantonima.  
Osnovne informacije o postupcima, proceduri i aktivnostima iz Programa, nezaposlene osobe iz ciljne grupe i poslodavci dobijaju u Zavodu i službama. 

Zavod određuje kontakt osobe za pružanje informacija o Programu tokom trajanja Javnog poziva, a službe tokom implementacije Programa.    

8.1. Prijava na Javni poziv za mjere 4.1.1., 4.2.1. i 4.2.2. 

Poslodavac se prijavljuje za učešće u Programu putem web stranice Zavoda www.fzzz.ba, te u prijavu unosi svoje podatke i podatke o osobi koju namjerava zaposliti (broj osoba, stručna sprema i dr.) i po kojoj poticajnoj mjeri. 
Podaci o prijavama sa nazivom poslodavca, brojem i kvalifikacijom osoba koje potražuje, kao i podaci o tome da li želi posredovanje u zapošljavanju, bit će objavljeni na web stranici Zavoda i ažurirani na dnevnoj osnovi do okončanja Javnog poziva. 

Korisnici mjere „Jačanje konkurentnosti na tržištu rada - Prvo radno iskustvo“ (4.1.1.) treba da osiguraju mentora u procesu osposobljavanja mladih za rad u struci i sticanje prvog radnog iskustva u zvanju/zanimanju za koje su se školovali. Mentor može biti zaposlenik angažovan na osnovu odluke poslodavca ili druga stručna osoba angažovana na osnovu odgovarajućeg ugovora ili sporazuma.  

8.2. Prijava na Javni poziv za mjeru 4.2.3. 

Nakon što nezaposlena osoba iz ciljne grupe pronađe poslodavca koji je spreman da je zaposli uz mjeru „Sufinansiranje zapošljavanja teško zapošljivih osoba“ (mjera 4.2.3.), poslodavac se prijavljuje za učešće u Programu putem web stranice Zavoda www.fzzz.ba, te u prijavu unosi svoje podatke i podatke o osobi koju namjerava zaposliti (broj osoba, stručna sprema i dr.) i po kojoj poticajnoj mjeri. 

9. Provjera i obrada pristiglih prijava

Zavod provjerava podatke iz prijave poslodavca (Uprava za inspekcijske poslove, Porezna uprava, ranije učešće u projektima zapošljavanja i sl.).
Poslodavac odmah po prijavi, a najkasnije u roku od 15 dana od dana prijave, radi zaključivanja ugovora, Službi dostavlja sljedeću dokumentaciju:

· isprintanu Prijavu na Javni poziv, ovjerenu i potpisanu od ovlaštene osobe, 
· broj računa u poslovnoj banci na koji će se sredstva doznačiti,

· ovjerenu kopiju dokaza odgovarajuće institucije za osobu koja ispunjava uvjete o pripadnosti socijalno osjetljivoj kategoriji utvrđenoj Programom,

· ovjerenu kopiju diplome za osobu koja se sufinansira (samo za mjeru 4.1.1.), 
· odluku, odnosno sporazum ili ugovor sa mentorom (samo za mjeru 4.1.1.),
· ovjeren i potpisan „Vaučer“ nezaposlene osobe (samo za mjeru 4.2.3.). 
Služba će obavijestiti poslodavca da dostavi uvjerenje Porezne uprave Federacije BiH o izmirenim obavezama po osnovu poreza i doprinosa (original ili ovjerenu kopiju ne stariju od tri mjeseca), i to samo u slučaju kada je kontrola obrasca uplate doprinosa MIP1023 neuspješno dovršena u Poreznoj upravi Federacije BiH. 
Služba provjerava dokumentaciju, te ukoliko je poslodavac dostavio nepotpunu ili dokumentaciju koja nije validna, zadovoljavajuća/odgovarajuća, odnosno ako se ustanovi da je evidentiran zbog rada na crno (povratna informacija Zavodu od Uprave za inspekcijske poslove) ili ne uplaćuje redovno poreze i doprinose, obavještava poslodavca o razlozima nepotpisivanja ugovora. 

10. Zaključivanje ugovora o sufinansiranju
Ukoliko je dokumentacija potpuna i validna, zadovoljavajuća/odgovarajuća, Služba priprema šest (6) primjeraka Ugovora, koje nepotpisane dostavlja poslodavcu na potpis. Uz Ugovor, poslodavcu se dostavlja popratni akt kojim se traži da uz potpisane i ovjerene primjerke Ugovora u  odgovarajućem roku (15 dana, a za poslodavce koji prijem vrše putem Agencije za državnu službu 90 dana) dostavi:

· kopiju ugovora o radu, tj. ugovora o sufinasiranju osposobljavanja za rad i sticanja prvog radnog iskustva,
· kopiju prijave na obavezna osiguranja u Poreznoj upravi Federacije BiH (obrazac JS 3100).
Nakon utvrđivanja potpunosti i validnosti dokumentacije, Služba potpisuje i ovjerava sve primjerke Ugovora i dostavlja ih Zavodu, koji također potpisuje i ovjerava sve primjerke Ugovora, te zadržava dva primjerka, a ostale vraća Službi. Služba zadržava dva primjerka Ugovora, a dva prosljeđuje poslodavcu.

Ukoliko poslodavac u ostavljenom roku ne dostavi potpunu i validnu dokumentaciju, smatrat će se da je odustao od učešća u Programu i u postupak se uzima prvi sljedeći poslodavac prema datumu prijave.
11. Pravdanje i isplata ugovorenih sredstava
Nakon potpisivanja Ugovora, poslodavac je u obavezi da, najdalje do kraja mjeseca za protekli mjesec, Službi dostavlja:
· specifikacije plaće ovjerene u Poreznoj upravi Federacije BiH, ovjerene i potpisane platne liste osobe koja se sufinansira, uplatnice za pojedinačne isplate plaća, a u slučaju zbirne uplate plaća, kopije izvoda banke iz kojih je vidljiva isplata pojedinačne plaće za sufinansiranu osobu.

Služba priprema Izvještaj u Excel-u i u papirnoj formi dostavlja Zavodu.

Zavod, na osnovu dostavljenog Izvještaja Službe o ispunjavanju uvjeta za isplatu, korisniku sredstava mjesečno refundira ugovoreni iznos za protekli mjesec, do isteka ugovorene obaveze sufinansiranja. 
12.       Opće napomene
U slučaju raskida ugovora o radu sa sufinansiranom osobom, odnosno ugovora o sufinansiranju osposobljavanja za rad i sticanja prvog radnog iskustva, poslodavac je dužan u roku od tri dana o tome obavijestiti Službu, te u roku od 15 dana od nastanka okolnosti može zaključiti ugovor o radu sa osobom koja ispunjava uvjete za zamjenu na preostali period ugovorne obaveze.   

U toku trajanja ugovornog odnosa poslodavac je dužan isplaćivati ugovoreni iznos plaće u skladu sa važećim propisima, bez obzira da li je osoba za koju se sufinansira osposobljavanje za rad u struci i sticanje prvog radnog iskustva privremeno spriječena za rad duže od 42 dana ili koristi porodiljsko odsustvo. 

13.       Kontrola i praćenje izvršenja ugovorenih obaveza
Zavod i Služba će kontinuirano pratiti realizaciju ugovorenih obaveza poslodavca:
· provjerom dokumentacije koju poslodavac redovno dostavlja radi pravdanja odobrenih sredstava, 
· provjerom podataka u bazi podataka Porezne uprave Federacije BiH radi praćenja poštivanja obaveze poslodavca da u ugovorenom periodu u radnom odnosu zadrži utvrđeni broj zaposlenika,
· prema potrebi, kontrolom provođenja ugovorenih obaveza neposredno kod poslodavca.

Ukoliko se praćenjem realizacije ugovorenih obaveza poslodavca utvrdi da ih poslodavac ne ispunjava, pokrenut će se postupak raskida ugovora. 
14. Indikatori za nadgledanje i ocjenu uspješnosti efekata zapošljavanja
Indikatori 14.1, 14.2 i 14.3 su indikatori za nadgledanje implementacije Programa, a 14.4 je indikator ostvarenoga učinka. Zavod i službe će provoditi monitoring i evaluaciju Programa. 

14.1. Ulazni podaci 

· Broj nezaposlenih osoba prijavljenih na evidenciju nezaposlenih, a koje pripadaju ciljnoj grupi/grupama, zaključno sa 31.12.2013. godine  
· Polna, dobna, obrazovna struktura ciljne grupe 

· Broj nezaposlenih mladih osoba prijavljenih na evidenciju nezaposlenih, zaključno sa 31.12.2013. godine

· Polna, dobna, obrazovna struktura ciljne grupe 

· Broj dugoročno nezaposlenih osoba dobi preko 40 godina, prijavljenih na evidenciju nezaposlenih najmanje 24 mjeseca, zaključno sa 31.12.2013. godine

· Polna, dobna, obrazovna struktura ciljne grupe 

· Procjena o broju osoba iz ciljne grupe/grupa koje će biti zaposlene/obuhvaćene Programom  

· Iznos ukupno odobrenih sredstava po Programu
14.2. Aktivnosti 

· Broj aplikacija/odobrenih zahtjeva

· Struktura kompanija prema djelatnosti, veličini, vrsti, vlasništvu

· Broj nezaposlenih mladih osoba prijavljenih na evidenciju nezaposlenih, koje se osposobljavaju za rad u struci

· Struktura kompanija prema djelatnosti, veličini, vrsti, vlasništvu

· Broj dugoročno nezaposlenih osoba dobi preko 40 godina, prijavljenih na evidenciju nezaposlenih najmanje 24 mjeseca, koje su pronašle zaposlenje

· Struktura kompanija prema djelatnosti, veličini, vrsti, vlasništvu

· Broj novozaposlenih/uključenih osoba u Program

· Polna, dobna, obrazovna struktura  
· Pripadnost posebnoj kategoriji nezaposlenih
· Iznos ukupno ugovorenih sredstava
· Iznos prosječne pojedinačne intervencije
14.3. Izlazni podaci/rezultati 

· Odnos odobrenih zahtjeva/zaključenih ugovora/ispoštovanih ugovora

· Broj osoba koje su ostale u radnom odnosu nakon isteka ugovorenog perioda sufinansiranja

· Polna, dobna, obrazovna struktura osoba koje su ostale u radnom odnosu

· Odobreno/ugovoreno/utrošeno sredstava po Programu
14.4. Učinak 

· Broj osoba koje su ostale u radnom odnosu šest, odnosno 12 mjeseci nakon isteka ugovorenog perioda sufinansiranja
· Broj osoba koje su stekle radno iskustvo i pronašle zaposlenje šest, odnosno 12 mjeseci nakon isteka ugovorenog perioda sufinansiranja.
Datum: 24.04.2014. godine

Broj: 01/1-49-1705/14
21
	FZZ 
	4/10



